
Disposición transitoria primeira. Servizos comúns.

Sen prexuízo da creación e posta en funcionamento do Instituto de Estudos do Territo-
rio, os servizos comúns da consellería de adscrición deste exercerán en relación con el as 
competencias que teñan atribuídas respecto á Dirección Xeral de Sostibilidade e Paisaxe 
ata que aquel dispoña dos servizos propios necesarios para alcanzar a súa autonomía.

Disposición transitoria segunda. Relacións de postos de traballo do Instituto de Estudos 
do Territorio.

Ata a elaboración e aprobación da relación de postos de traballo inicial de persoal fun-
cionario e laboral do Instituto de Estudos do Territorio, manteranse como instrumentos de 
ordenación dos seus recursos humanos as relacións de postos de traballo da Dirección 
Xeral de Sostibilidade e Paisaxe coas dotacións existentes no momento da creación do 
Instituto así como o cadro de persoal aprobado polo órgano competente da Sociedade 
Anónima para o Desenvolvemento Comarcal de Galicia no que atinxe ao persoal en que se 
subroga o Instituto de Estudos do Territorio.

Disposición transitoria terceira. Réxime de funcionamento de órganos.

Un. A persoa titular da Dirección Xeral de Sostibilidade e Paisaxe continuará no desen-
volvemento das súas funcións ata o nomeamento da persoa titular da Dirección do Instituto.

Ás persoas titulares das subdireccións e dos servizos suprimidos aplicaráselles o dis-
posto na normativa de función pública e poderán ser adscritas provisionalmente, mediante 
resolución do conselleiro de Medio Ambiente, Territorio e Infraestruturas, aos departamen-
tos e servizos que se crean neste decreto.

Dous. As unidades e postos de traballo de nivel orgánico inferior ao de servizo subsisti-
rán ata a aprobación da relación de postos de traballo do Instituto.

Tres. A persoa titular da Dirección Xeral de Sostibilidade e Paisaxe realizará as actua-
cións necesarias para a posta en funcionamento do organismo autónomo Instituto de Es-
tudos do Territorio desde a súa constitución e exercerá as funcións atribuídas ao director/a 
deste ata o seu nomeamento.

Disposición transitoria cuarta. Réxime transitorio dos procedementos.

Os expedientes iniciados pola Dirección Xeral de Sostibilidade e Paisaxe con anterio-
ridade á posta en funcionamento do Instituto e non resoltos na devandita data, relativos 

Artigo 8. Sede.

O Instituto de Estudos do Territorio terá a súa sede institucional na cidade de Santiago 
de Compostela.

TÍTULO II 
Obxecto, funcións e competencias

Artigo 9. Obxecto.

O Instituto de Estudos do Territorio ten por obxecto a análise, estudo e asesoramento en 
materia de urbanismo e ordenación do territorio, entendéndose comprendida nela a orde-
nación, protección e xestión da paisaxe.

Artigo 10. Funcións.

En consonancia co seu obxecto, o Instituto de Estudos do Territorio exercerá as seguin-
tes funcións, sen prexuízo das que correspondan aos órganos urbanísticos da Xunta de 
Galicia:

a) Realizar traballos de investigación, análise, estudo e difusión sobre urbanismo, orde-
nación do territorio, en particular:

1. A realización de investigacións metodolóxicas, bases de datos e indicadores para o 
seguimento do desenvolvemento territorial de Galicia, co obxectivo de alcanzar a xestión 
dinámica das súas paisaxes.

2. A realización de análises e diagnósticos e a formulación de propostas e alternativas 
para a ordenación e xestión do territorio desde unha perspectiva global de cara ao desen-
volvemento sustentable e a cohesión territorial de Galicia.

3. A participación en foros especializados, redes e proxectos, de carácter nacional e in-
ternacional, en materia de urbanismo, ordenación do territorio, sustentabilidade e paisaxe.

4. A promoción, deseño, execución e seguimento de programas ou accións e actividades 
formativas de concienciación para a sustentabilidade dirixidas ao conxunto da sociedade 
de Galicia e nas súas institucións, públicas e privadas, en especial, mediante a educación 
e formación nas materias de urbanismo, ordenación do territorio e paisaxe.

d) Elaborar a proposta de relación de postos de traballo do Instituto.

e) Impulsar, orientar, coordinar e inspeccionar os servizos e unidades adscritas ao Insti-
tuto e ditar as disposicións, instrucións e circulares relativas ao seu funcionamento.

f) A xestión económica do Instituto, o que inclúe, entre outras atribucións, a elaboración 
do anteproxecto de orzamentos, a execución destes, a autorización dos pagamentos e os 
gastos e a formulación das contas anuais.

g) Elaborar o informe anual sobre a actuación e a xestión do Instituto.

h) Propoñerlle ao Consello Reitor o nomeamento, de acordo cos criterios de profesiona-
lidade, mérito e capacidade, do persoal directivo.

i) A proposta de resolución dos recursos administrativos, das reclamacións previas en 
asuntos civís e laborais, e das reclamacións de responsabilidade patrimonial.

j) Executar os acordos da Presidencia e do Consello Reitor e exercer as funcións que, 
dentro do seu ámbito, lle sexan asignadas ou delegadas.

k) Exercer a xefatura superior sobre o persoal do Instituto.

l) Actuar, no marco do Real decreto lexislativo 3/2011, do 14 de novembro, polo que se 
aproba o texto refundido da Lei de contratos do sector público, como órgano de contrata-
ción do Instituto de Estudos do Territorio.

m) O exercicio das competencias que, correspondendo ao Instituto de Estudos do Terri-
torio, non se atopen atribuídas legal ou regulamentariamente a outro órgano daquel.

n) As demais que se lle atribúan na Lei 16/2010, do 17 de decembro, de organización e 
funcionamento da administración xeral e do sector público autonómico, neste estatuto ou 
noutras disposicións aplicables.

CAPÍTULO III 
Estrutura administrativa

Artigo 26. Estrutura administrativa.

O Instituto de Estudos do Territorio para o exercizo das súas competencias estrutúrase 
internamente nos seguintes departamentos, con nivel orgánico de subdirección xeral: 

a) Departamento de Xestión Xurídico-Administrativa.

